Navarra Suma talde parlamentarioari atxikita dagoen foru parlamentari Maribel García Malo andreak galdera egin du (10-21/PES-00346) “COVID-19a. Enplegu-zentro berezien oreka finantzariorako laguntzak” izeneko partidaren aurrekontu-aldaketei buruz. Hona Nafarroako Gobernuko Eskubide Sozialetako kontseilariak horretaz ematen duen informazioa:
2021eko maiatzean 950001 96100 4709 241116 aurrekontu-partida sortu zen, “COVID-19a. Enplegu-zentro berezientzako laguntzak” izenekoa. Hura hornitzeko, 950001 96100 4709 241113 partidan (“COVID-19a. Enplegu-zentro berezien oreka finantzariorako laguntzak”) baliagarri zegoen kreditua erabili zen (700.000 euro). Hona partida hori sortu eta hornitu izanaren justifikazioa: lehengo izenarekin finantza-orekarik gabeko kasuetara mugatzen zen zentroentzako laguntza, baina beharrezkotzat jo zen, zentro horien emaitza ekonomiko negatiboak ez ezik, desgaitasuna izan eta entitate horietan lan egiten duten pertsonen soldata kostuen portzentaje jakin bat ere ordaintzea osasun krisialdian zehar, betiere pertsona ABEEE baten pean egona ez bazen. Horregatik, aurrekontuan aldaketa egiteko espedientea izapidetu zen, eta gero Nafar Lansare-Nafarroako Enplegu Zerbitzuko zuzendari kudeatzailearen uztailaren 5eko 2640E/2021 Ebazpena onetsi zen, enplegu-zentro berezien bideragarritasunerako dirulaguntzen deialdiarekin, zeinean bat egiten baitute aipatutako bi jarduketek.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2021eko azaroaren 22an.
Eskubide Sozialetako kontseilaria: María Carmen Maeztu Villafranca

